
Кобрын: 
   храналогія 

              асноўных  
        дат 

●1287 год. Першае пісьмовае 

ўпамінанне пра Кобрын. 

●1387 год. Пачатак існавання 

Кобрынскага княства. 

●1520-1566 гг. Кобрынскі павет 

уваходзіць у склад Падляшскага 

ваяводства ВКЛ.  

 ●1540 год. Пракладзены канал 

каралевы Боны – першы вядомы 

на Беларусі меліярацыйны аб’ект. 

●1589 год. Кобрын атрымлівае 

Магдэбурскае права  і герб. 

●1706 год. Кобрын захоплены і 

разрабаваны войскамі шведскага 

караля Карла XII пад час 

Паўночнай вайны 1700-1721 гг.   

●1711 год. Эпідэмія знішчае 

больш за палову жыхароў 

Кобрына. Пачатак эканамічнага 

заняпаду города. 

●1766 год. Кобрын пазбаўляецца 

права на самакіраванне, зведзены 

да эканамічнай адзінкі “Кобрынскі 

ключ”. 

●Верасень 1794 года. У час 

падаўлення расійскімі войскамі 

паўстання пад кіраўніцтвам Т. 

Касцюшкі войскі А. В. Суворава 

разбілі 14 верасня часці паўстан-

цаў пад Дзівінам, захапілі Кобрын. 

Царскім указам маѐнтак “Кобрын-

скі ключ” падараваны фельдмар-

шалу Сувораву. 

●1795 год. У выніку трэцяга 

падзелу Рэчы Паспалітай землі 

Кобрыншчыны адыходзяць да 

Расійскай імперыі. Кобрынскі 

павет уваходзіць у Слонімскую 

губерню. 

●15 ліпеня (па старому стылю) 

1812 года. Пад Кобрынам руская 

армія атрымлівае першую буйную 

перамогу над напалеонаўскімі 

войскамі. 

●1846 год. Праз Кобрыншчыну 

пракладзена шаша Масква – 

Варшава, у горадзе з’яўляецца 

паштовая станцыя. Кобрын стаў 

актыўным гандлѐвым цэнтрам. 

●1882 год. Пачынаецца рух на 

ўчастку чыгункі Пінск – Жабінка, 

якая пралягае і праз Кобрын-

шчыну. У Кобрыне з’яўяецца 

чыгуначная станцыя. 

●1915 год. Акупацыя Кобрына і 

павета ў час Першай сусветнай 

вайны.   

 ●1921 год. Паводле Рыжскага 

мірнага дагавору, Заходняя 

Беларусь адыходзіць да Польшчы. 

Рэарганізаваны Кобрынскі павет 

уваходзіць у склад Палескага 

ваяводства. 

●17 верасня 1939 года. На 

подступах да Кобрына (рубеж 

канала Боны) адбываецца бой 

польскіх войск з нямецкімі 

часцямі. 

●22 верасня 1939 гогда. У 

Кобрын уваходзяць савецкія 

войскі. 

●15 студзеня 1940 года. 

Утвараецца Кобрынскі раѐн у 

складзе Брэсцкай вобласці. 

●22 чэрвеня 1941 года. Паветра-

ныя баі лѐтчыкаў 123-га знішчаль-

нага авіяпалка ў небе над 

Кобрыншчынай у часы Вялікай 

Айчыннай вайны. 

●20 ліпеня 1944 года. Кобрын 

вызвалены часцямі 61-й арміі I 

Беларускага фронту. 

●Май 1945 года. Пачынаецца 

суднаходства па адноўленым 

Дняпроўска-Бугскім канале. З таго 

часу горад пастаянна будуецца і 

расце. 

●1950-я гг. Пачалася рэканструк-

цыя цэнтра горада. 

●1980 год. Распрацаваны гене-

ральны план горада. 

●2002 год. Горад і раѐн аб’яднаны 

ў адну адміністрацыйна-тэрыта-

рыяльную адзінку. 

●22 ліпеня 2004 года. Указам 

Прэзідэнта Рэспублікі Беларусь 

зацверджаны герб і сцяг Кобрына і 

Кобрынскага раѐна.   

 ●18-19 верасня 2009 год. У Коб-

рыне прайшоў рэспубліканскі 

фестываль-ярмарка “Дажынкі”. 

Горад атрымаў новы імпульс у 

сваім развіцці, значна змяніў свой 

воблік.    

